
Annotatsiya: Ushbu maqolada akrilamid (AA) va akril kislota (AK)
larning birgalikda sopolimerlari eritmalarining qovushqoqlik xususiyatlariga
monomerlar nisbati va sintez haroratining ta’siri keltirilgan. Kuchli
suyultirilgan 0,0125% 1i eritmalarda sintez haroratining ta’siri kuchsiz
namoyon bo‘lishi, qovushqoqlikning sezilarsiz o‘zgarishi polimer
zanjirlarining past konsentratsiyasi bilan bog‘ligligi aniglangan.

Kalit so‘zlar: akrilamid, akril kislota, sopolimer, sintez harorati,
gidroliz darajasi, qovushqoqlik, polielektrolit, molekulyar og‘irlik.

Kirish

Kuchli suyultirilgan eritmalarning qovushqoqligi polimer
zanjirlarining konsentratsiyasi va alohida makromolekulalarning
molekulyar massasi hamda gidrodinamik hajmi bilan bog‘lig.
Bunday tizimlarda makromolekulalar asosan individual holatda
bo‘lib, bir-biri bilan deyarli o‘zaro ta’sirlashmaydi. Shu sababli
sintez  sharoitlarining o‘zgarishi 0,0125% li eritmalarda
qgovushqgoglikning faqgat kichik fluktuatsiyalari darajasida namoyon
bo‘ladi.

Tajriba.

Akrilamidning akril kislota bilan sopolimerlanishi teskari
sovutgich, termometr, termostatlash tizimi va inert gaz (azot) bilan
puflash imkoniyatiga ega bo‘lgan mexanik aralashtirishli GRL
borosilikat reaktorida amalga oshirildi. Reaksion idishga tarkibida
10 g monomer bo‘lgan 100 ml suvli eritma yuborildi.
Akrilamidning kislotaga mol nisbati (AA:AK) 1:1, 1:3, 1:5, 1:7 va
1:10 giymatlarda o‘zgartirildi. Sintezdan keyin gidroliz 2 soat 50°C
da olib borildi.

Natijalar va muhokama

Kuchli suyultirilgan eritmalarning qovushqoqligi (0,0125%) o‘rganilganda
sopolimerlar sintezi haroratining ta’siri kuchsiz namoyon bo‘lishi aniglandi. Ushbu
tizimlarda qovushqogqlikning sezilarsiz o‘zgarishi polimer zanjirlarining past
konsentratsiyasi bilan bog‘lig bo‘lib, bunda makromolekulalar asosan individual
holatda bo‘lib, bir-biri bilan deyarli o‘zaro ta’sirlashmaydi. Bunday
konsentratsiyalarda qovushqoqlik xususiyatlariga sezilarli ta’sir ko‘rsatadigan
fazoviy tuzilmalarni shakllantirish uchun zarur bo‘lgan zanjirlarning qoplanish
chegarasiga erishib bo‘lmaydi.

Bunday sharoitda qovushqoqlikka asosiy ta’sirni sintezning turli haroratlarida
olingan alohida makromolekulalarning molekulyar massasi va gidrodinamik hajmi
ko‘rsatadi. Molekulyar massalarda farglar mavjud bo‘lsa ham, eritmada polimerning
past miqdori bu farglarga tizimning reologik parametrlariga sezilarli ta’sir
ko‘rsatishga imkon bermaydi.

Olingan ma’lumotlarning tahlili shuni ko‘rsatdiki, monomerlarning teng
nisbatida (1:1) eritmalarning qovushqoqligi sintez haroratidan gat’i nazar minimal
bo‘lib goladi. Akril kislotasining monomer aralashmasidagi miqgdori 1:3 va 1:5
nisbatlargacha oshirilganda qovushqoqglikning biroz oshishi  kuzatiladi.
Qovushqoqlikning eng yuqori giymatlari AA:AK = 1:5 nisbatdagi va 55 va 60 °C
haroratlarda sintez gilingan namunalar uchun gayd etilgan.

Sintez vaqti 4 soatgacha qisqartirilganda, AA:AK nisbati turlicha bo‘lgan
namunalar o‘rtasida qovushqoqglikdagi farglar 6 soat davomida sintez qilingan
namunalar bilan taqqoslaganda kamroq namoyon bo‘ladi. Qovushqoglikning eng
katta o‘sishi 1:5 nisbatda va sintez harorati 55 °C bo‘lganda kuzatiladi. AK
miqdorini 1:7 va 1:10 nisbatlargacha oshirish bilan qovushqoglikning o°‘sishi
sekinlashadi yoki barqarorlashadi.

Xulosa

Kuchli suyultirilgan eritmalar uchun (0,0125%) o‘rganilgan omillarning
ta’siri kuchsiz ifodalangan, bu polimerning past konsentratsiyasida fazoviy
strukturalar va molekulalararo o‘zaro ta’sirlarning shakllanishi uchun sharoitlar
yo‘qgligi bilan bog‘lig. Olingan ma’lumotlar berilgan reologik xususiyatlarga ega
sopolimerlarni olish uchun monomerlar nisbati va sintez parametrlarini
optimallashtirish  zarurligini tasdiglaydi. 0,0125% li eritmalarda sintez
sharoitlarining o‘zgarishi asosan qovushqoqlikning kichik fluktuatsiyalari
darajasida namoyon bo‘ladi.

